
〈江西路。獨現奎星併福星。自昔安危等置棋。繫人着數匪天為何因國手來當局。要看開奩布子時。少小聞人說復讎。至今禾黍徧宗周自憐〉

〈謝病離軍去始聴王師下海州。身已為民與世踈。的無一步離村居。昨朝出郭遲公至。廢了窻間數葉書。送胡石壁帥廣西二首。制難由來〉

〈在一賢。青冥鈇鉞授中權。漢家固已收群策。胡運何曾有百年。不待焦頭䝉上賞莫云斡腹是虛傳。提封五管包鯨浸。黎母山猶在次邊。此呌君〉

〈王付託誰。明公身可荷安危常游篸帶春携客。忽奪崑崙夜出竒。忠定罷兵纔建紹。襄公討叛止邕宜腐儒雖憊如同載。堪槁平蠻第二碑。迎候〉

〈林德輔帥參一首。西野約余同薦禰。六丁力盡不能留。霜蹄屢蹶追風驃。皓首還登載月舟。伊昔士元曾别駕。即今子美尚參謀。浮榮膜外何須〉

〈較。且可歸來秉燭遊。劉龍洲集謁郭馬帥。千金買駿馬。百城市蛾眉。長安酒家樓。揮洒驚人詩。天子不得臣。公卿氣吞之。俯視兒女輩。目詭男子〉

〈竒。誰知金陵都。五年重來兹。黑貂日以弊。塵埃鬢成絲。故人風雨散。知已今為誰。郭侯山西英。而有熊豹姿。巍峨西忠廟。喬木人所思。垂芳到雲仍。〉

〈大將弈世為。兄弟各三衙。父子步武隨。萬户侯冠軍。金印何纍纍。雖然平戎策。終鬱未得施。方今群胡擾。似覺虜運衰達靼軍其西。會以蒙國斯。蛇豕〉

〈互吞噬。干戈極猖披。盗賊毛猬起。䧟民及刀錐。父老思漢官。壼漿徯王師。吾君自神武。妙筭出籌帷。收攬天下才。尺寸不可遺。機會一日來。恢復〉

〈此其時。况如郭侯者。禮賢正謙卑。使之會雲龍。列城歸指麾。安知古中原。不使同驅馳。過也乆淪落。狂名諸公知。然亦壯心膽志慕鞭四夷。脫靴奴〉

〈將軍。舉扇障元規。有音世不賞。詩酒聊自嬉。霜風忽無情。一夜冷徹肌。髙卧百尺樓。閉門無晨炊。起視匣中劎。依舊光陸離。有恩或可報。一死所不〉

〈辭。謁淮西帥。家住徐城未卜還。歸心正在杳冥間。東游吳會三千里。西入成都一萬山。解使愁腸能寸寸。空令淚眼已斑斑。此情不告英雄帥。〉

〈說向兒曹總是閑。陳藻樂軒集别林黄中帥湖南。清秋緩轡馬如雲。論定忠邪黑白分。湘水傳呼新刺史。霸陵改。觀舊將軍。平生孤節人難到。自〉

〈此一番名愈聞。定有詔書催入覲。不勞下擔楚江濆。𡊮蒙齋集和越帥汪仲宗拜㕔韻。稽山窟宅盡神仙。多少棠陰屬鉅賢。萬壑千巖長似舊。一〉

〈翁二季美無前。風流自惜遺芳在。衣鉢于今盛事傳。行見直聲追軌躅。豈徒慶禮侈賓筵。〉

